
					ਇਸ ਸਫ਼ੇ ਦੀ ਪਰੂਫ਼ਰੀਡਿੰਗ ਕੀਤੀ ਗਈ ਹੈ
ਤੂੰ ਜੇ ਦਿੱਸੇਂ ਸਦਾ ਸਾਹਮਣੇ,

ਖਿੱਚੀਆਂ ਖਿੱਚੀਆਂ ਅੱਖਾਂ ਵਿੱਚ,

ਸੁਣ ਤਰਬਾਂ ਤੇਰੀਆਂ,

ਅੱਖਾਂ ਮੇਰੀਆਂ, ਦਰਸ਼ਨ ਖਿੱਚੀਆਂ,

ਸੁਣ ਸਦਾ ਸਿਤਾਰਾਂ ਤੇਰੀਆਂ,

ਤੈਨੂੰ ਤੱਕ ਕੇ ਓ ਉੱਚਿਆ ਬਲਵਾਨ ਸੂਰਮਿਆਂ ।

ਹੁਣ ਹੋਰ ਕੀ ਤੱਕਣਾ ?

ਤੈਂ ਥੀਂ ਸੋਹਣਾ, ਹੁਣ ਹੋਰ ਕੁਛ ਨਾਂਹ !!

…   …   …

ਨੈਣਾਂ ਦੇ ਨਰਗਸਾਂ ਵਿੱਚ ਭਰੀ ਤ੍ਰੇਲ ਮਿਹਰ ਦੀ,

ਦੀਦਾਰ ਤੇਰਾ ਆ ਵੱਸਿਆ,

ਨਰਗਸ ਦੀ ਨੈਣਾਂ ਹੁਣ ਅੱਧ-ਮੀਟੀਆਂ,

ਖੋਹਲੇ ਕੌਣ ਹੁਣ, ਬਾਹਰ ਕੋਈ ਨਹੀਂ ਵੱਸਣਾਂ,

ਤੈਨੂੰ ਤੱਕ ਕੇ ਓ ਸ਼ਹਤ-ਭਰੇ ਸ਼ਬਦ-ਗੁਰੂ ਪੂਰਿਆ,

ਹੁਣ ਹੋਰ ਕੀ ਤੱਕਣਾ ?

ਤੈਂ ਥੀਂ ਸੋਹਣਾ, ਹੁਣ ਹੋਰ ਕੁਛ ਨਾਂਹ !!

…   …   …

…   …   …

ਸੋਹਣੀ ਜਿਹੜੀ ਸ਼ੈ ਹੈ,

ਕੋਈ ਕਿਧਰੇ,

ਤੂੰ ਰਾਗ ਮਿੱਠਾ, ਨਿੱਕਾ ਹੋ,

ਹਿਰਨੀਆਂ ਦੀ ਅੱਖਾਂ ਵਾਂਗ ਸਬ ਨੂੰ ਖਿੱਚ ਕੇ,

